
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কমলারাণীর গান




 প্রথম খণ্ডে পূর্ব্বরাগ ও রাজার সঙ্গে কমলারাণীর বিবাহ। এই খণ্ডটি পাওয়া যাইতেছে না। দ্বিতীয় খণ্ডের কতকটা কথার ভাবে বলিয়া যাওয়ার পরে গীত আরম্ভ। গায়কের কথ্য ভাষায় এই স্থান লিখিত হইল।

 রাজা ও রাণী এই ভাবে আছুন। দুইজনে মনে মনে খুব মিল। এক দিন রাণী বল্লেন, “রাজা! তুমি যে আমাকে অত ভালবাস, আমি মরিয়া গেলে তার কি চিন্[১] থাকিবে?” রাজা বলিলেন, “তুমি যা বল আমি তাই করিব।”
রাণী কহিলেন, “আমি এক টাকুয়া[২] সুতা সাত দিন সাত রাইত ভরিয়া কাটিব। সেই সুতায় যত জায়গা বেড়ে, তার মধ্যে তুমি এক পুষ্কুন্নী কাটিয়া আমার নামে তার নাম রাখিবা।” রাণী সাত দিন সাত রাইত ভরিয়া এক টাকুয়া সুতা কাটিলেন। রাজা সেই সুতার পরমাণে[৩] পুষ্কুন্নী কাটাইলেন। কিন্তু পুষ্কুন্নীতে শুকুদ্বার[৪] হয় না, শুকুদ্বার না হইলে চৌদ্দপুরুষ নরকে যান। রাজা ভারী চিন্তায় পড়িলেন। একদিকে কামুলাগণ[৫] ভয়ে পলাইয়া গেল। রাজা তখন একদিন স্বপ্ন দেখিলেন; সে বড় আচরিত কথা।




(১)






“শুইয়া আছলাইন[৬] ধার্ম্মিক রাজা রাজা আরে বারবাংলার ঘরে।

কি স্বপন দেখিলাইন রাজা রাত্রর নিশাকালে॥২
(আরে ভালা) কোথায় জ্বলে আন্ধাইর মাণিক আর হীরমণের[৭] হার।

কোন দেশ হইতে ভাস্যা না আইসেরে ভালা লিলুয়া বয়ার[৮]॥






	↑ চিন=চিহ্ন।

	↑ টাকুয়া=একটা কাঠীতে যতটা সূতা গুটান থাকে।

	↑ পরমাণে=প্রমাণ।

	↑ শুকোদ্ধার=জল উঠা (শুষ্কোদ্ধার)।

	↑ কামুলা = মজুর।

	↑ আছলাইন=আছিলেন, ছিলেন।

	↑ হীরামণের=হীরামণির।

	↑ শীলুয়া বয়ার=ক্রীড়াশীল বাতাস।

				 এই পাতা শেষ সম্পাদিত হয়েছে ১৭:৪৬টার সময়, ২২ জুন ২০২৩ তারিখে।

